
Bulan Syaaban Yang Dekat Di Hati 
23 Februari 2024M/ 13 Sya’aban 1445H 

PARA TETAMU JUMAAT YANG DIKASIHI OLEH ALLAH SEKALIAN, 

 Khatib ingin menyeru supaya kita bersungguh-sungguh 

meningkatkan keimanan dan ketakwaan kepada Allah . Takwa 

boleh ditingkatkan dengan kita mentaati segala arahan Allah dan 

meninggalkan perkara-perkara yang ditegah oleh Allah. Hasil ketakwaan 

yang tinggi akan membawa kita beroleh kejayaan di dunia dan di akhirat. 

 Selain itu, khatib juga ingin mengingatkan sidang hadirin sekalian 

agar memberi fokus dan mendengar dengan bersungguh-sungguh 

khutbah Jumaat ini. Janganlah leka bermain gajet, tidur dengan sengaja 

atau berbual-bual kerana perbuatan-perbuatan tersebut bertentangan 

dengan adab mendengar khutbah dan boleh mencacatkan pahala. 

Marilah kita bersama-sama mendengar dan menghayati khutbah Jumaat 

yang mengangkat tajuk “Bulan Syaaban Yang Dekat Di Hati.” 

SIDANG JUMAAT RAHIMAKUMULLAH, 

 Bulan Syaaban adalah bulan yang istimewa di hati Rasulullah 

. Baginda memuliakan bulan ini dengan memperbanyak amal 

soleh terutamanya ibadah berpuasa. Saiyyidatina A’isyah  pernah 

memberitahu Abu Salamah  bahawa: 

“Nabi   tidak pernah berpuasa pada suatu bulan yang lebih 

banyak daripada bulan Syaaban. Baginda berpuasa pada bulan Syaaban 

seluruhnya.”                                                   ﴾Hadis Riwayat Al-Bukhari ﴿                                                   

Al-Hafiz Ibn Hajar Al-Asqalani menyatakan bahawa maksud 

bulan Syaaban seluruhnya adalah Rasulullah  berpuasa pada 

sebahagian besar daripada keseluruhan bulan Syaaban. 

 Bukan sekadar puasa sunat, Syaaban juga boleh digunakan 

sebagai waktu untuk menyelesaikan puasa Ramadhan yang ditinggalkan. 

Saiyyidatina A’isyah  mengungkapkan dalam sebuah hadis yang 

diriwayatkan oleh Imam Al-Bukhari yang bermaksud:  

“Aku mempunyai hutang puasa wajib di bulan Ramadhan, aku tidak dapat 

menggantikan puasa tersebut kecuali di bulan Syaaban.” 



 
  2024  ير وافب  خطبة بولن 

  5 | P a g e  
 

 Oleh yang demikian, sebagai umat yang sayangkan Nabi 

Muhammad  sudah sewajarnya kita mengikuti amalan 

Baginda yang meningkatkan amalan puasa sunat di bulan Syaaban ini. 

Allah  berfirman dalam surah Ali Imran ayat 31: 

ُ غَفُورٞ رهحِ  ُ وَيَغۡفرِۡ لَكُمۡ ذُنوُبَكُمۡۚۡ وَٱللَّه َ فَٱتهبعُِونِِ يُُۡببِۡكُمُ ٱللَّه  ٣١يمٞ   قُلۡ إنِ كُنتُمۡ تُُبُِّونَ ٱللَّه

Maksudnya: “Katakanlah wahai Muhammad: “Jika benar kamu mencintai 

Allah maka ikutilah aku, nescaya Allah mengasihi kamu serta 

mengampunkan dosa-dosa kamu. Dan ingatlah, Allah Maha Pengampun, 

lagi Maha Mengasihani.” 

MUSLIMIN RAHIMAKUMULLAH, 

 Kelebihan dalam bulan Syaaban ditambahkan lagi dengan 

kehadiran suatu malam yang disebut sebagai malam Nisfu Syaaban atau 

malam pertengahan Syaaban. Keistimewaan malam ini direkodkan 

melalui hadis yang diriwayatkan oleh Ibn Hiban, daripada Muaz bin Jabal 

. Bahawa Nabi  bersabda yang bermaksud: 

“Allah  melihat kepada hamba-Nya pada malam nisfu Syaaban 

dan Allah akan memberikan pahala kepada seluruh hamba-Nya 

melainkan mereka yang melakukan kesalahan syirik dan orang yang 

bermusuhan.” 

 Selain itu, Allah akan mengurniakan keampunan kepada hamba-

Nya yang menagih keampunan pada malam tersebut. Al-Imam Asy- 

Syafi’e pula pernah menukilkan dalam kitabnya Al-Umm yang bermaksud: 

“Telah sampai kepada kami bahawasanya selalu dikatakan bahawa 

permohonan akan dikabulkan dalam lima malam iaitu malam Jumaat, 

malam hari raya Aidiladha, malam hari raya Aidilfitri, awal malam di bulan 

Rejab dan malam Nisfu Syaaban.” 

 Walaupun tidak ada amalan atau ibadah khusus yang dianjurkan 

pada malam Nisfu Syaaban seperti solat, doa atau bacaan-bacaan 

tertentu, namun kita digalakkan supaya melaksanakan ibadah-ibadah 

wajib dan sunat dengan sebanyak mungkin. Hiasilah malam tersebut 

dengan membaca Al-Quran, berzikir, solat tahajjud dan sebagainya agar 

mendapat ganjaran berlipat ganda. 

SIDANG JUMAAT YANG DIRAHMATI ALLAH SEKALIAN, 

 Walaubagaimanapun, agak menyedihkan apabila kemuliaan bulan 

Syaaban tidak begitu diberi perhatian oleh sebahagian umat Islam. 

Rasulullah  pernah menyatakan bahawa kedatangan 

Syaaban tidak begitu diraikan dan disambut dengan penuh kesyukuran. 

Keadaan ini disebabkan ada yang lalai dalam merebut ganjaran serta 

kelebihan yang Allah sediakan sepanjang bulan ini. Mereka tidak 

mengambil kesempatan untuk beramal ibadah sebanyak mungkin seperti 

dalam bulan Ramadhan. 

 Gambaran ini disebutkan oleh Rasulullah dalam sebuah hadis yang 

maksudnya:  

Usamah bin Zaid berkata: “Aku bertanya Rasulullah tentang Syaaban 

kerana aku tidak pernah melihat Baginda banyak berpuasa sunat 

sebagaimana Baginda berpuasa pada bulan Syaaban. Baginda 

menjawab: “Bulan yang banyak manusia lalai dan bulan tesebut adalah 

di antara Rejab dan Ramadhan. Pada bulan Syaaban akan diangkat 

segala catatan amalan hamba kepada Allah. Dengan itu, aku amat suka 

supaya diangkatkan segala amalanku ketika aku sedang berpuasa.” 

                                                     ﴾Hadis Riwayat Ahmad dan An Nasai  ﴿ 

 Ibn Rajab Al-Hambali dalam mensyarahkan hadis ini menyatakan 

bahawa bulan Syaaban terselindung di antara dua bulan yang penting. 

Dua bulan tersebut adalah bulan haram iaitu bulan Rejab dan bulan 

Ramadhan. Kelebihan yang ada pada kedua-dua bulan tersebut 

menyebabkan orang ramai berlumba-lumba membuat amal kebaikan 

sehingga mengabaikan bulan Syaaban. 

MUSLIMIN RAHIMAKUMULLAH, 

Mengakhiri khutbah, khatib ingin merumuskan empat perkara penting 

agar bulan Syaaban menjadi dekat di hati kita: 

Pertama: Bulan Syaaban adalah salah satu bulan yang sangat istimewa 

dan memiliki kelebihan yang amat bermakna dalam Islam. 

Kedua: Amal kebaikan kita mesti dilipatgandakan pada bulan ini 

sebagaimana yang diamalkan oleh Rasulullah  terutamanya 

puasa sunat. Ia juga adalah sebahagian daripada persiapan kita 

menghadapi Ramadhan. 

Ketiga: Gunakanlah peluang di malam Nisfu Syaaban untuk 

meningkatkan amal ibadah wajib dan sunat seperti solat berjemaah, solat 

tahajjud, membaca Al-Quran, berzikir dan sebagainya. 

Keempat: Rebutlah peluang keemasan yang terhampar pada bulan 

Syaaban untuk meraih keampunan dan keredhaan Ilahi kerana 

Allah sedia memberi keampunan kepada hamba-Nya yang 

bertaubat pada sepanjang Syaaban yang penuh rahmat. 

Allah berfirman melalui Surah Ali Imran melalui ayat 133: 

تۡ للِۡمُتهقِيَن   وسََارعُِوٓاْ إلََِٰ   عِده
ُ
رۡضُ أ

َ
مَوَٰتُٰ وَٱلۡۡ ب كُِمۡ وجََنهةٍ عَرۡضُهَا ٱلسه ِن ره  ١٣٣مَغۡفِرَةٖ م 

Maksudnya: “Dan bersegeralah kamu (mengerjakan amal kebaikan 

untuk) mendapatkan keampunan daripada Tuhanmu, dan syurga yang 

luasnya seluas langit dan bumi yang disediakan bagi orang yang 

bertakwa.” 

Khutbah Kedua Bulan Februari 

2024M/ 1445H 

SIDANG JEMAAH YANG DIRAHMATI ALLAH , 

Khatib juga mengambil kesempatan ini untuk menyeru para jemaah 

sekalian agar terus memberikan sokongan padu tanpa berbelah-bagi 

kepada penduduk Palestin yang sedang dizalimi oleh Regim Zionis 

melalui serangan tanpa henti di Gaza dan Tebing Barat. 

Semoga Allah menganugerahkan kejayaan, keselamatan 

dan kesejahteraan buat seluruh umat Islam serta rakyat Palestin khasnya. 

Semoga bumi Palestin kembali aman dan makmur di bawah rahmat Allah 

َ
ََ ف عَفِي ْ

ْ
ض
َ
مُسْت

ْ
 وَال

َ
ن
ْ
اهِدِي

َ
مُج

ْ
ََ وَال مُسْلِمِي ْ

ْ
ا ال
َ
ن
َ
وَان

ْ
صُُْ إِخ

ْ
مَّ ان

ُ
له
ه
ال

انٍ 
َ
مْ.  ،مَك

ُ
ه
َ
وْف

ُ
 صُف

ْ
د
ِّ
هِمْ وَوَح وْب  ِ

ُ
ل
ُ
ي ق ِ

َ
 ف

َ
ة
َ
كِيْن زِلِ السَّ

ْ
ن
َ
مْ وَأ

ُ
ه
َ
مَان

ْ
 إِي

ْ
ت

ِّ
ب
َ
مَّ ث

ُ
له
ه
ل
َ
 ا

ه
ه
،  الل

َ
عَتِك

ْ
ي ِ
َ

صُُْ شُ
َ
وَن  

َ
دِينِك  

ُّ
عِز فِيْهِ  لِمَا  مْ 

ُ
ه
ْ
ق
ِّ
وَف همَّ 

ه
 الل

َ
ن
ْ
دِي
َ
 مُهت

ً
اة
َ
د
ُ
مْ ه

ُ
ه
ْ
عَل

ْ
مَّ اج

مَلِ 
ْ
ََ وَاش ََ مُصْلِحِي ْ هصَالِحِي ْ

ه
 الل

َ
تِك

َ
اي
َ
،  مَّ بِعِن

ْ
ة
َ
ل
َ
لا
َ
 صَاحِبِ الج

َ
لَّ
َ
 ع

َ
وْفِيْقِك

َ
 وَت

Kebawah Duli Yang Maha Mulia Seri Paduka Baginda Yang di-Pertuan 

Agong, Sultan Ibrahim dan Kebawah Duli Yang Maha Mulia Seri 

Paduka Baginda Raja Permaisuri Agong, Raja Zarith Sofiah. 

لِ  ى
َ
 وَکذ

َ
، ك

ْ
امَة

َ
خ
َ
 صَاحِبِ الف

Tuan Yang Terutama, Tun Dato’ Seri Utama Ahmad Fuzi Bin Haji Abdul 

Razak, Yang di-Pertua Negeri Pulau Pinang. 

ه
ه
 وَسُوْءَ  الل

َ
ن
َ
مِح

ْ
زِلَ وَال

َ
لَ
َ
ز
ْ
ا وَال

َ
ن
ِّ
ا وَالز

َ
ب اءَ، وَالرِّ

َ
ي ءَ وَالرِّ

َ
لَ
َ
اءَ وَالغ

َ
ءَ وَالوَب

َ
ا البَلَ

َّ
ن
َ
عْ ع

َ
ف
ْ
مَّ اد

  ََ دِ المُسْلِمِي ْ
َ
 سَائِرِ بِلَ

ْ
ن
َ
، وَع

ً
ة اصَّ

َ
ا خ

َ
ذ
َ
ا ه

َ
دِن
َ
ل
َ
ب  
ْ
ن
َ
 ع

َ
ن
َ
ط
َ
وَمَا ب ا 

َ
ه
ْ
رَ مِن

َ
ه
َ
ِ مَا ظ

َ َ الفِي 
 ال

َّ
ا رَب

َ
 ي
ً
ة امَّ

َ
. عى ع ََ مِي ْ

َ
 ال

Ya Allah! Dengan sifat-Mu yang Maha Pemurah dan Maha 

Mendengar, jadikanlah kami dan keturunan kami orang-orang yang 

istiqamah mendirikan solat secara berjemaah serta dapat 

mengeluarkan zakat dan melaksanakan waqaf melalui agensi milik 

penuh Majlis Agama Islam Negeri Pulau Pinang (MAINPP) iaitu Zakat 

Pulau Pinang (ZPP) dan Wakaf Pulau Pinang (WPP).  

 

Ya Allah! Berilah petunjuk-Mu kepada kami dan pemimpin-pemimpin 

kami untuk memberikan khidmat bakti yang terbaik kepada agama, 

bangsa dan negara. Ya Allah! Kuatkan iman kami agar dapat 

menghindari perbuatan khianat, salah guna kuasa dan harta, 

memberi atau menerima rasuah dan segala perbuatan durjana yang 

merosakkan kepentingan agama, masyarakat dan negara.  

 

ارِ. 
َّ
 الن

َ
اب

َ
ذ
َ
ا ع

َ
 وَقِن

ً
ة
َ
سَن

َ
ي الآخِرَةِ ح ِ

َ
 وَف

ً
ة
َ
سَن

َ
يَا ح

ْ
ن
ُّ
ي الد ِ

َ
ا ف

َ
ا آتِن

َ
ن
َّ
 رَب

  
َ
 عِبَاد

ه
عَدۡلِ وَٱلِۡۡحۡسَٰنِ وَإِيتَايِٕٓ ذيِ ٱلۡقُرۡبََٰ وَيَنۡهََٰ عَنِ   !  الِلّ

مُرُ بٱِلۡ
ۡ
َ يأَ ٱلۡفَحۡشَاءِٓ  إنِه ٱللَّه

رُونَ   ِۚ يعَظُِكُمۡ لَعَلهكُمۡ تذََكه رُوا  ٩٠وَٱلمُۡنكَرِ وَٱلَۡۡغِۡ
ُ
ك
ْ
اذ
َ
 ف

ه
لِيْل   الِلّ

َ
 الج

مْ،
ُ
ك
ْ
زِد
َ
 نِعَمِهِ ي

َ
لَّ
َ
 ع
ُ
رُوه

ُ
ك
ْ
مْ، وَاش

ُ
رْك
ُ
ك
ْ
ذ
َ
ُ يَعۡلمَُ مَا تصَۡنَعُونَ   ي ُۗ وَٱللَّه كۡبَُ

َ
ِ أ  ٤٥وَلََِّكۡرُ ٱللَّه

 
 

 


